
Uvod 
 
Pristupanje zajednici europskih zemalja, jedan je od najznačajnijih ekonomsko - političkih 

ciljeva Bosne i Hercegovine. Stjecanje kandidatovog statusa za članstvo u EU postavilo je nove 

izazove pred BiH i predstavlja temeljni korak u daljnjem usklađivanju BiH sa standardima i 

propisima EU.  

Ulazak Bosne i Hercegovine u EU uvjetovan je ispunjavanjem kriterija konvergencije koji 

imaju za cilj približiti i uskladiti monetarnu i fiskalnu politiku zemlje pristupnice Europskoj 

uniji. Imajući u vidu kompleksnost administrativne organizacije u Bosni i Hercegovini, 

neophodan je doprinos svih nivoa vlasti u cilju ostvarivanja postavljenih zadataka.  

U težnji da svoj doprinos ponudi na najkvalitetniji način Općina Odžak sačinila je strateški 

dokument „Strategija razvoja Općine Odžak 2022. – 2027.“ Strategija predstavlja okvir za 

izradu Smjernica ekonomske i fiskalne politike Općine Odžak.  

Na temelju člana 17. Zakona o budžetima u Federacije BiH, („Službene novine Federacije 

BiH“, br. 102/13, 9/14, 13/14, 8/15, 91/15, 102/15, 104/16, 5/18, 11/19, 99/19, 25a/22 i 7/25), 

Služba za nabavku i zaštitu sredstava i resursa Općine Odžak izrađuje Smjernice ekonomske i 

fiskalne politike za trogodišnje razdoblje.  

Smjernice određuju pravac i osnovne ciljeve ekonomske i fiskalne politike, visinu financijskih 

planova korisnika proračunskih sredstava te predstavljaju temelj za izradu DOP-a.  

1. Srednjoročna makroekonomska prognoza i pretpostavke u BiH 
 
Srednjoročna  makroekonomska  prognoza obuhvaća analizu makroekonomskih kretanja u Bosni i 

Hercegovini koje je izradila Direkcija za ekonomsko planiranje (DEP), makroekonomsku 

prognozu Federalnog zavoda za programiranje razvoja, Odjeljenja za makroekonomsku analizu 

Uprave za indirektno oporezivanje (OMA), podataka Agencije za statistiku, i ostalih 

relevantnih institucija. 

Osnovna pretpostavka projiciranog rasta u BiH se tiče ekonomskih kretanja u okruženju i to 

prije svega u smislu promjena izvozne tražnje, te inostranog financiranja finalne potrošnje i 

investicija. Unutrašnje pretpostavke podrazumijevaju uobičajeni nivo političke stabilnosti, uz 

postepeno poboljšanje poslovnog okruženja.  

Srednjoročna  makroekonomska  prognoza obuhvaća analizu makroekonomskih kretanja u 

Bosni i Hercegovini koje je izradila Direkcija za ekonomsko planiranje (DEP), 

makroekonomsku prognozu Federalnog zavoda za programiranje razvoja, Odjeljenja za 

makroekonomsku analizu Uprave za indirektno oporezivanje (OMA),   podataka Agencije za 

statistiku, i ostalih relevantnih institucija. 

Osnovna pretpostavka projiciranog rasta u BiH se tiče ekonomskih kretanja u okruženju i to 

prije svega u smislu promjena izvozne tražnje, te inostranog financiranja finalne potrošnje i 

investicija. Unutrašnje pretpostavke podrazumijevaju uobičajeni nivo političke stabilnosti, uz 

postepeno poboljšanje poslovnog okruženja.  

Prema projekcijama DEP-a, u 2025. godini se očekuje realni rast BDP-a od 2,7% u BiH. 

Projektirana stopa realnog rasta finalne potrošnje u 2025. godini iznosi 2,1% a investicija 4,5%. 

Očekivana stopa realnog rasta izvoza iznosi 3,4%, a uvoza 3,6%. Prema projekcijama DEP-a, 

u 2026., 2027. i 2028. godini se očekuju stope realnog rasta BDP-a od 3%, 3,1% i 3,3%, 

respektivno. 

 

U 2024. godini je ostvaren godišnji rast prihoda od neizravnih poreza od 12% i rekordna 

nominalna naplata od uvođenja PDV-a u iznosu od 9,45 mlrd KM. 

 

U prvom kvartalu 2025. naplata prihoda od neizravnih poreza je snažno oscilirala. U prva dva 

mjeseca 2025., i pored rasta bruto naplate, neto naplata je bila manja u odnosu na isto razdoblje 

2024. Razlog za lošiji start početkom godine su bile visoke isplate povrata PDV-a. Međutim, 

snažnim rastom naplate neizravnih poreza u ožujku zaustavljeni su negativni trendovi iz prva 

dva mjeseca 2025. U konačnici, neto naplata u prvom kvartalu 2025. je iznosila 2,21 mlrd KM 

ili 103,4 mil KM više u odnosu na prvi kvartal 2024. 

Projektirana naplata prihoda od neizravnih poreza u 2025. godini iznosi 9.920,6 mil KM, što je 

za 5% više nego u prethodnoj godini. Projektirane stope rasta neto prihoda od neizravnih poreza 

za 2026., 2027. i 2028. godinu iznos je 4,2%, 4,6% i 4,3% respektivno. Projekcija prihoda u 

navedenom razdoblju zasnovana je na projektiranim relevantnim makroekonomskim 

pokazateljima, historijskoj sezonskoj shemi naplate i projekcijama pojedinih kategorija prihoda 

za 2025. godinu Razvojni kontekst općine Odžak 

Općina Odžak prema rezultatima Popisa stanovništva iz 2013. godine imala je 18.821 

stanovnika, dok procijenjeni broj stanovnika, prema posljednje dostupnim podacima u 2022. 

godini iznosi 17.243 što je za 8,38% ili 1.578 stanovnika manje u odnosu na Popis iz 2013. 

godine. Kao i u većini općina Federacije Bosne i Hercegovine, i na području općine Odžak je 

izražen negativan prirodan priraštaj i trend migracije mladih osoba kao i cijelih obitelji u zemlje 

Zapadnog Balkana. Veliki broj stanovnika općine Odžak ima državljanstvo Republike Hrvatske 

što ih čini ravnopravnim sa ostalim građanima Europske unije te im predstavlja olakotnu 

okolnost da, uslijed nepovoljne političke i ekonomske situacije u Bosni i Hercegovini, potraže 

bolji život u inozemstvu. Prema dostupnim podacima za migraciju stanovništva, utvrđuje se da 

je 10.763 građana koji su porijeklom iz Odžaka a žive u dijaspori za 2022. godinu. Smanjenje 

broja stanovnika je ključni problem razvoja općine Odžak te je osnovna zadaća općinske uprave 

stvaranje ugodnijeg i prosperitetnijeg ambijenta za život svojih građana kako bi zaustavili trend 

odlaska i privukli građane iz okolnih općina.  u vezi, potrebno je modernizirati prostorije za rad 

sa djecom kao i osigurati dovoljan broj stručnog kadra.  

Podaci o ostvarenim prihodima od izvoza gospodarskih društava s područja općine Odžak 

ukazuju na povećanje ostvarenih prihoda od izvoza u 2022. godini u odnosu na 2021. godinu. 

Naime, prema podacima Federalnog zavoda za programiranje razvoja, ukupni prihodi od izvoza 

gospodarskih društava sa područja općine Odžak u 2022. godini iznosili su 123.566.311,00 KM 

što je povećanje za 20,68% u odnosu na 2021. godinu. Prosječna neto plaća na području općine 

Odžak u 2022. godini je iznosila 978,00 KM što je za 4,59% niže od prosječne plaće u Županiji 

Posavskoj. Stupanj zaposlenosti u općini Odžak u 2022. godini iznosio je 20,4%. U usporedbi 

sa 2021. godinom, broj nezaposlenih na području općine Odžak u 2022. godini je smanjen za 

140 u odnosu na 2021. godinu.  Najzastupljenije gospodarske grane na području općine Odžak 

su prerađivačka industrija, trgovina i poljoprivreda. Poljoprivreda je jedna od značajnih 

gospodarskih grana općine Odžak, ali su i dalje aktualni  problemi sa kojima se suočavaju 

poljoprivredni proizvođači kao što su izuzetno visoka konkurencije iz okruženja i značajan uvoz 

poljoprivrednih proizvoda, preostale minirane površine, male površine koje se navodnjavaju, 

zbog neizgrađenosti sustava navodnjavanja, usitnjen posjed, zapušteni i oštećeni objekti obrane 

od poplave (nasipi, kanalska mreža) te neorganizirana protugradna zaštita. Kroz strateške 

intervencije u narednom planskom periodu nastojat će se doprinijeti rješavanju navedenih 

problema i unapređenju konkurentnosti poljoprivredne proizvodnje općine Odžak. Uz 

poduzetničku zonu „Sjever“, u listopadu 2021. godine je donesena Odluka općinskog vijeća o 

usvajanju regulacijskog plana Proizvodno-poslovne zone Svilaj 1 i Svilaj 2 čime se predviđa 

da se sadašnje zaraslo poljoprivredno zemljište koje se ne obrađuje pretvori u dvije poslovne 

zone - Svilaj 1 na površini od 47,5 hektara i Svilaj 2 na 100,2 hektara. Zone su predviđene za 

privlačenje novih investitora u ovu općinu koja graniči sa EU, a poseban fokus je stavljen na 

pokretanje proizvodnih djelatnosti, gradnju skladišta, distributivnih centara i sličnog. U 2022. 

izrađen je Glavni projekt infrastrukturnog uređenja poduzetničkih zona Svilaj 1 i Svilaj 2. 

1. Strateški pravci razvoja Općina Odžak 
 
 
 

Općinsko vijeće općine Odžak je usvajanjem Strategije razvoja općine Odžak za period 2022-

2027. godine definiralo i uskladilo razvojne pravce i prioritete sa ključnim razvojnim 

dokumentima na nivou Županije Posavske, Federacije BiH i BiH ali i relevantnim 

međunarodnim planskim dokumentima. Kroz progresivan ekonomski razvoj u povoljnom 

poslovnom okruženju temeljenom na jačanju partnerskih odnosa sa dijasporom i stranim 

investitorima, te razvijanje društvene strukture promišljajući o potrebama modernog čovjeka i 

uspostavljanju javne komunalne infrastrukture zasnovanu na principima dobrog i adekvatnog 

upravljanja, Općina Odžak teži ka ostvarenju vizije razvoja sa kojom će postati prometno 

središte sa razvijenim gospodarstvom i modernom infrastrukturom za kvalitetan život sa svih 

građana. Iz navedenih strateških pravaca razvoja kao i vizije razvoja općine Odžak, definirana 

su tri strateška  cilja do 2027. godine: 

- Kreiranje atraktivnog poslovnog ambijenta kroz održivi razvoj gospodarstva, 

- Modernizacija i digitalizacija društvene infrastrukture 

- Izgradnja komunalne infrastrukture uz održivo upravljanje okolišem 

Stupanj realizacije definiranih strateških ciljeva će se mjeriti kroz set indikatora uticanja 

definiranih Strategijom razvoja općine Odžak do 2027. godine koji obuhvaćaju ekonomski 

razvoj, društveni razvoj, te zaštitu životne sredine. Stepen ekonomskog razvoja Općine Odžak 

u periodu od 2022-2027. godine će se mjeriti kroz sljedeće indikatore:  

                                            
Indikatori (uticaja) Polazna vrijednost 

(2020) 
Izvor 

Ciljna vrijednost (2027) 

Nivo razvijenosti – 
indeks/rang 

0,65 (62) 
 

FZZPR
0,80 (40) 

Broj poslovnih subjekata 
(stanje 31.12.) 136 FIA 160 

Prosječan broj zaposlenih 2.469 FZZPR 2.700 
Pokrivenost uvoza 
izvozom (%) 

103,79 % FZZPR 115 % 

 
   Indikatori (utjecaja) realizacije Strateškog cilja 1. – Kreiranje atraktivnog poslovnog ambijenta kroz    
   održivi razvoj gospodarstva 

  Indikatori (utjecaja) realizacije Strateškog cilja 2.–Modernizacija  i digitalizacija društvene   
  infrastrukture 
           
 
 

Indikatori uticanja Polazna vrijednost 
(2020) 

 
Izvor

Ciljna vrijednost (2027) 

Domaćinstva priključena na 
vodopskrbni sustav (%) 68,48% 

 
JKP 80% 

Domaćinstava priključena na 
kanalizacijsku mrežu (%) 35% 

 
JKP 45% 

Pokrivenost uslugama 
odvoza komunalnog otpada 
(%) 

18% 
 

JKP 60% 

% realizacije SECAP-a 
općine Odžak 0% 

Općina 
Odžak 90% 

       
  Indikatori (utjecaja) realizacije Strateškog cilja 3.- Izgradnja komunalne infrastrukture uz održivo  
  upravljanje okolišem 
 
Definirani strateški ciljevi Općine Odžak  su direktno usklađeni i proizlaze iz nekoliko ključnih 

strateških dokumenata sa viših nivoa vlasti u Bosni i Hercegovini kao što su: Strategija razvoja 

Županije Posavske za period 2021.-2027. godina, Strategija razvoja FBiH 2021 -2027. godine, 

Strateški plan ruralnog razvoja BiH 2018-2021. 

Kako bi osigurali ubrzani ekonomski razvoj, općina Odžak će do 2027. godine raditi na 

realizaciji slijedećih prioriteta: 

1. Prioritet 1.1: Atraktivan i stimulativan poslovni ambijent 

2. Prioritet 1.2: Razvoj održivog i konkurentnog poljoprivrednog sektora 

3. Prioritet 1.3: Efikasna, otvorena i odgovorna javna uprava 

 Sa ciljem modernizacije i digitalizacije društvene infrastrukture, općina Odžak će se do 2027. 

godine fokusirati na realizaciju sljedećih prioriteta: 

Indikatori uticaja Polazna vrijednost 
(2020.) 

 
     Izvor Ciljna vrijednost (2027.) 

Stupanj migracija stanovništva, % 
57% 

 
FZS

50% 

Stopa prirodnog priraštaja 
stanovništva, na 1.000 stanovnika -0,195 

 
FZS -0,025 

Prosječna neto plaća 678 FZS 900 

Vrijednost financijskih sredstva za 
razvojne projekte općine 
prikupljenih kroz projekte 
nevladinih sredstava 

50.000 KM 

 
Općina 
Odžak 

100.000 KM 

1) Prioritet 2.1: Unaprijeđene obrazovne i socijalne infrastrukture  

2) Prioritet 2.2: Modernizacija zdravstvene infrastrukture 

3) Prioritet 2.3: Zaštita građana i jačanje civilnog sektora  

 

Konačno, kako bi osigurala izgradnja komunalne infrastrukture uz održivo upravljanje 

okolišem,  općina Odžak će do 2027. godine usmjeriti  na ostvarivanju sljedećih prioriteta: 

 

1. Prioritet 3.1: Unaprjeđenje komunalne i putne infrastrukture  

2. Prioritet 3.2: Efikasno upravljanje otpadom i otpadnim vodama 

3. Prioritet 3.3: Upravljanje prostorom i očuvanje okoliša uz mjere energetske efikasnosti 

4. Ekonomska politika u srednjoročnom razdoblju 
 
 

4.1. Porezni prihodi       
 

Porezni sustav u Bosni i Hercegovini i politika oporezivanja različito su organizirani, od sustava 

neizravnog oporezivanja koji je u nadležnosti BiH, preko sustava direktnih poreza (porez na 

Projekciju prihoda od indirektnih poreza  na državnoj razini za naredni trogodišnji period 

izradilo je Odjeljenje za makroekonomsku analizu  Uprave za neizravno oporezivanje. (OMA). 

Odjeljenje za makroekonomsku analizu Uprave za neizravno oporezivanje BiH  revidira  

projekcije prihoda, a posljednje projekcije su poslužile kao polazište na svim razinama vlasti u 

BiH za pripremu proračuna za 2025. S obzirom da prihodi od neizravnih poreza čine cca 65 - 

70% poreznih prihoda, njihove projekcije predstavljaju bitnu osnovu godišnjeg i srednjoročnog 

planiranja proračuna svih razina vlasti u BiH.  

U proračunu Općine Odžak za 2025.godinu  prihod od neizravnih poreza koji pripadaju lokalnoj 

samoupravi je planiran  u  iznosu  od 2.582.227 KM,  odnosno  9,97%  više u odnosu na zadnje 

projekcije iz 2024.godine. Prema posljednjim  objavljenim revidiranim  projekcijama iz svibnja 

2025.g. prihodi od neizravnih poreza koji pripadaju lokalnoj samoupravi  su planirani u iznosu 

od 2.655.775 KM što je za 2,76% više u odnosu na prvobitne projekcije, iz čega zaključujemo 

da ova vrsta poreznih prihoda iz koje se financira najveći dio proračuna ima tendenciju rasta. 

U okviru prihoda od neizravnih poreza su i prihodi za ceste koje su prema posljednjim 

revidiranim projekcijama iz svibnja 2025.godinu planirani u iznosu od 350.561 KM, odnosno 

2,84% više u odnosu na planirane Proračunom za 2025.godinu. 

4.2. Neporezni prihodi 
 

Neporezni prihodi su u 2024. godini ostvareni u iznosu od 1.417.850 KM. Prihodi od 
poduzetničke aktivnosti i imovine (ekon.kod 721)  su u 2025. godini planirani u iznosu od 
407.414  KM. Projekcija prihoda od poduzetničke aktivnosti i imovine  za srednjoročni period  
je u prosjeku od 449.530 KM  godišnje. U okviru ove grupe prihoda najznačajniji je prihod o 
iznajmljivanja poljoprivrednog zemljišta, kao i prihodi koji se planiraju ostvariti po osnovu 
iznajmljivanja  poslovnih prostora i druge imovine. 

Naknade, pristojbe i prihodi od pružanja javnih usluga (ekon.kod 722) u 2024.  godini su 
ostvareni u iznosu od 1.267.032 KM. U 2025. godini  ovaj prihod je planiran u iznosu od 

1.974.430 KM.  Za trogodišnje razdoblje 2026.- 2028. godine očekuje se da će ovi prihodi u 
prosjeku iznositi cca 2.187.537 KM.  

 

4.3. Projekcije tekućih potpora 

U Proračunu općine Odžak za 2024. godinu tekuće potpore (grantovi) i donacije ostvarene  su 
u iznosu od 886.677 KM. Tekući grantovi i donacije  planirani  su u iznosu od 637.294 KM za 
2025. g., za 2026.g. u iznosu od 669.159 KM, za 2027. g. 702.617 KM i za 2028. g. u iznosu 
od 737.747 KM. Ove tekuće potpore planiraju se isključivo kao potpore Županije Posavske za 
sufinanciranje prijevoza učenika, te manji iznos u vidu tekuće potpore proračunu općine Odžak 
od strane viših razina vlasti. 

 

4.4. Projekcija kapitalnih transfera 

Kapitalni transferi se planiraju temeljem aplikacija općine Odžak prema  natječajima koje 
provode više  razine vlasti i inozemne vlade za dodjelu sredstava za projekte ekonomskog 
razvoja, društvenog razvoja i životne sredine. Kapitalni transferi od inozemnih vlada su 
planirani u iznosu od 97.792 KM u 2025.godini, a za period 2026. -2028. godine u prosjeku 
107.901 KM godišnje.  Projekcija kapitalnih transfera od ostalih razina vlasti  za period 2026. 
- 2028. godina su planirane  u prosjeku od 1.241.283 KM godišnje. Projekcije su urađene i 
temeljem Strategije razvoja Općine Odžak, tj. Akcijski plana za trogodišnje razdoblje u kojem 
su planirana ulaganja  po projektima za sva tri strateška cilja. 
 

4.4.1. Plaće i naknade 

Izdvajanja za bruto  plaće, naknade troškova zaposlenih i doprinose poslodavca u 2024. godini 
su iznosila 1.777.465  KM, dok se u 2025. godini planira u iznosu od 2.030.200 KM po osnovu 
povećanja plaća od 10%, upošljavanja novih djelatnika  kao i povećanja naknada zaposlenih. U 
2026. godini  izdvajanja za plaće i naknade se planiraju u iznosu od 2.131.710 tj. sa povećanjem 
od 5%. U 2027. godini se planira iznos od 2.238.296 KM, dok se u 2028. godini planira iznos 
od 2.350.210 KM, a sve sa povećanjem od 5%. 

 

4.4.2. Izdaci za materijal, sitan inventar i usluge 

Izdaci za materijal, sitan inventar i usluge u 2024. godini su  iznosili  1.166.526 KM i iznose 
17,05 % rashoda i izdataka u proračunu. Što se tiče projekcije izdataka za materijal, sitan 
inventar i usluge u nastupajućem srednjoročnom periodu, intencije predlagača idu u pravcu da 
će ovi izdaci povećati i iznositi za period 2026.-2028. g.. u  prosjeku 2.380.000 KM. Plan 
povećanja izdataka za materijal i usluge u navedenom periodu povezani sa rizikom u povećanju 
cijena usluga i materijala, kao i povećanom potrebom za održavanjem i uređenjem poslovnih 
zgrada, javnih površina, javne rasvjete, opreme itd. Isto tako, u okviru ove grupe rashoda 

planirani su i izdaci za pojedine projekte iz Strategije razvoja, odnosno Akcijskog plana za 
trogodišnje razdoblje 2026.- 2028. godine. 

4.4.3. Tekući grantovi (transferi) 

Izvršenje tekućih grantova/transfera u  proračunu za 2024. godinu su iznosili 1.880.798 KM.  
U proračunu za  2025. godinu tekući transferi su planirani u iznosu od 2.135.676 KM, dok su 
projekcije za 2026. godinu 2.150.000 KM,  2027. godinu 2.200.000 KM i 2028. godinu   
2.270.000 KM. U strukturi ove grupe rashoda nisu planirana neka značajna odstupanja u odnosu 
na izdvajanja u 2025. godini. U ovoj grupi rashoda su izdvajanja za tekuće transfere ustanovama 
kojima je osnivač Općina i odnose se izdvajanja kojima se osigurava financiranje njihovih 
tekućih troškova, kao i izdvajanja za kulturu, sport, neprofitne organizacije. 

 
4.4.4. Izdaci za nabavu stalnih sredstava 

 
Izdaci za nabavu stalnih sredstava u  Proračunu za 2024. godinu su iznosili 1.622.075 KM, i u 
skladu sa standardnom proračunskom klasifikacijom sastoje se od: 

 nabave građevina, 

 nabave opreme, 

 nabave stalnih sredstava u obliku prava, i  

 rekonstrukcije i investicijskog održavanja. 

U 2025. godini se za nabavu stalnih sredstava planirano je 2.365.380 KM, temeljem već 
započetih projekata, a ovisno o realizaciji  kapitalnih transfera sa viših razina vlasti. Za 2026. 
godinu izdaci za nabavu stalnih sredstava se planiraju u iznosu od 2.400.000 KM, u 2027. 
godini u iznosu od 2.520.000 KM  i u  2028. godini  u iznosu od 2.650.000 KM. Strukturu 
izdvajanja za nabavku stalnih sredstava su data u Akcijskom planu za trogodišnje razdoblje 
(tablica 16) sa izvorima financiranja. 

 

4.4.5. Izdaci za otplatu dugova 
 

- Zaduženju Općine Odžak i to po Ugovoru o  kreditu koji su Vlada Federacije i Općina 
Odžak zaključili  za sanaciju komunalne infrastrukture iz sredstava Svjetske banke, 
sektor “Vodoopskrba, kanalizacija i čvrsti otpad „  
Ovim Ugovorom je za hitnu sanaciju komunalne infrastrukture na području općine 
Odžak usmjereno 333.106,45 U$. Od ukupnog iznosa odobrenog kredita za sanaciju 
vodoopskrbnog sustava u Odžaku utrošena su sredstva u iznosu od 136.573,64 U$ ili 41 
%. 
Preostali dio kredita u iznosu od 196.532,81 U$  ili 59 % utrošen je za sanaciju 
vodoopskrbnog sustava u naseljima: Novo Selo, Ada, Papučija, Vojskova, Zorice, Prud, 
Prnjavor i Donji Svilaj. 
Odlukom OV-a od 08.07.2002. godine dio kredita koji se odnosi na grad Odžak 
prenesen je na JP “Komunalac” koji je u obavezi da vraća taj dio kredita. Rok vraćanja 



13 
 

kredita je 30 godina tj. do 1.10.2035.godine. Anuiteti se plaćaju  1.4. i  1.10. u godini u 
ukupnom iznosu od  po 8.750 U$  godišnje. 

 
- Temeljem garancije za otplate duga po izdanim garancijama za JP Komunalac Odžak 

za  nabavku vozila za odvoz komunalnog otpada . 

U skladu sa člankom 18. Zakonom o proračunima u Federaciji Bosne i Hercegovine („Službene 
novine Federacije Bosne i Hercegovine“, br. 102/13, 9/14 , 13/14, 8/15, 102/15, 104/16, 5/18, 
11/19, 99/19, 25a/22 i 7/251) nakon usvajanja od strane Općinskog načelnika, ovaj dokument 
će biti dostavljen Općinskom vijeću kao informacija te objavljen na web stranici Općine Odžak.  

 

                                                          

 

                                                                    NAČELNIK OPĆINE 

                                                                        ___________________ 

           Anes Osmanović, mag.krim. 


